
Kangailut Kelngoiching ho jouse chuleh Houbung Thengsunga tahsan chate jouse 

henga  
Apa Pathen, Chapa Pathen, chuleh Lhagao Theng min in. Amen.  

 

 

Amasapen in nangho kom’a hiche lekhathot jih theidinga kaum hi iti chan vangpha changa 

kipa um hitam tihi kaseinom in ahi. Lhagao lam’a dinga napau khat hinaa lekha kahinthot ji 

hi thupitah ahi, ajeh chu hiche jalla hi Pathen in hichephat a dinga houbunga dinga 

kalungsunga akoiho seidohna  ding phat kijen eipeh ahi, chuleh nangho khatcheh jong 

ichangeiya manlua kagel ham tichu phondoh theina phat pha ahi. Bishops ho leh fathers hon 

houbunga kelngoiho dinga lekhathot anajih jiu hi Christianity hung kipat tillai kumjabih 

laipeh a chu anaum jing ahitai. Hichea amahon anajih u lekhathot ho chu tuni changeiya  

akikoihe jing nalaiyin ahi. Hiche ho chu Houbung kipumkhat na lampanga athahat theina 

dingin anakimangjin ahi, hitia chu eiho hi achangseh a atumbeh a um ihipouvin chuleh khat 

le khat kisam kaisoh kei ihiuve tichu ihettheina dingu ahi chuleh eiho ibonchauva Christa 

tahsa tibah ihiuve. Houbung nung jui kiti hi Christa nungjui kitina ahi. Ajeh chu Houbung 

luchang chu Christa ahi.   

 

Mitheng Cyprian inn anaseibangin: 

 

“Houbung chu anudan’a neilou ho chun Pathen chu Apa a aneilou theilou ding ahi”.  

 

Houbung Calendar 

 

Kipum khatna dinga apoimo tah khat chu houbung calendar hi ahi. Hiche hin kiletsahtah a 

um ilungthim u hi asuneo jin ahi, chuleh Christa chu initin hinkhouva athupipen in eigelsah 

jiuvin ahi. Hiche hin phat,nikho,hapta chulhe lhaho hi asuthengjin ahi-hiche chu lhagao 

thulam’a adopsang tengleh hiji ahi. Hiche Calendar hin eiho hi Christa hinkho sunga ei  

lamhillun ahi, chuleh huhhingna thusim  sunga ei lamhillun chuleh, nitding kut ho ,anngol 

dingho chuleh lungkhat thakhat na init theina dingun eigomkhom uvin ahi, chuleh mithengte 

geldohna,chuleh thengtah a hinkho manna lampanga ei lamhil un ahi.  

 

Mitheng Basil in eigeldohsah dungjuiyun: 

 

“Houbung in anngol hihen, kut manding hijongleh eibol peh ui,hiche hi eiho pohgih   pohsah 

ding eitiu ahipon,hiche hin ilhagao hinkhou akichuh them sah a chuleh ilungthim u jong 

Pathen lam eikomusah u ahi.” 

 

 



Mitheng John Chrysostom in jong hitin eina tilkhou uvin ahi: 

 

Houbung in kut mandinga akoiho hi nahsah mon bol pouhite,ajeh chu hicheho a kon’a eihon 

lhagao lam thuhil leh anpha imujiu ahi.” 

 

Hiche jeh chun kangailuttah sopiteho,Pathen ngaisah jing hinkho naman nom leh hiche 

houbung calendar hi lungthengsel in pom in tia kahin tilkhou nahi.  

 

Liturgical dunguiya dinga kumthah 

Believers Eastern Church hi November 2
nd

  , 2025 a kipatna liturgy dungjuiya  dinga 

kumthah chu ilut diu ahitai. Hiche liturgical a dinga houbung calendar chuleh lectionary jong 

muthei hung hiding ahitai,chuleh nangman jong hiche chu nachangvalla dinga jong namu thei 

ding ahitai.  

 

Tahsan umho dinga thupeh: 

 Hiche muna dingin  kithum in: Hiche chu namu theina dingin houbung thempupa 

kom’a kithum in. nangho insung min hiche chu khatbeh aneiding angaiyin ahi,chuleh 

hiche chu nainsung uva mijouse mutheina ding munkhatna kikhai uvin.  

 Hiche chu simin:hiche chu nainsungmiten sim un,hiche a um nit ding kut ho, anngol 

dingho ho chu  phaten kijih doh un, Easter,Great Lent chuleh program athupi adang 

dang jong aumin hiche ho chu nitphan.  

 Hiche dungjuiya chun tohgon sem in:Great Lent kiti hi eiho Houbung a dinga kin 

thupitah chu ahi. Hiche chungchanga dinga houbung in taokhomna leh houkhomna 

agon jouse a panding goteiyin. Hichea  dinga anngol ding kitiho hi juiyin-sa 

ngolin,phone man phat sulhomin,ahilouleh sumle phat ho jong pannabeiyin mang hih 

in,chuleh hiche hoa kon’a nakholdoh ho chu vaicha gentheite kithopinan mangin. 

Hiche ni somli anngol na hi lungthim pumpia nanit theina dingin thildang apoimo 

louho lhasao dingin kiphalthengin. Hiche chungchang thua kithopina nangaichat leh 

houbung thempupa kom’a thumopna kilah in.  

 Hiche hi peson in: Houbung Calendar  jui hi athupidan nachate jong hil in. Amaho 

chu mun gamla khol gamla a lekhasima apotdoh u jong leh hiche hi  anitdiu vin hillin. 

Chate hin eiho umchan avet u va konin ajil jiuvin ahi,hiche jeh a chu nute pate chuleh 

pilhing hon vetjui thei hinkho iman u angaiyin ahi. Hiche tobang hinkho khangkitna 

dinga ipehson u hi Pathen in eipeh u mopohna ahi.  

 

Houbung lamkai ho dinga thupeh: 

 Kelngoiho chu chingin: hiche houbung calendar dungjuiya chun houbung chu lamhil 

in.Vetjuithei nahinkho a kon in midang lamkaiyin,nahoubung mihon nangma bol bol 

amu dungjuiya ahinbol diu ahi.  

 Houbung calendar chu khao tah  in juiyin:Hiche a um’a nit ding kut ho, ahilouleh, 

anngol ding ho chu chopkhup hihbeh in.Houbung headquarter a kon’a hunga liturgy 

chu calendar toh kitho in juijingin,hiche ho chu Synod thenga kon’a thupeh 

dungjuiyin bol in.  

 Jilding thanopna neiyin:ipi ham khat chu nahet lou khat aum’a ahileh, kineosah tah in 

Diocesan Bishop ahilouleh Diocesan Vicar kom’a dongin. Nangman nahet khat 

chunga chun moh lung oi jeng hih in,athah thah jilding lung thanopna neiyin. 

 Lectionary chu mangcha in:hiche lectionary chu taona pum’a chingtheitah a hung 

kigong ahi. hiche a thupiho chun Christa akomu ahi, chuleh tahsan chate ho chu 

tahsan leh Houbung Theng  chena lhongpiho a akhantou sah dingu ahi. Hiche ho chu 

pontho tah in juiyin.  



 

Kangailut teho, Jesu chun Thempu chungnung ahina a chun hiti hin ana tao vin ahi, “Pakai, 

amaho hi na thutah a chun suthengin, nathu chu thutah ahi.(John 17:17-19)-chuleh hiche hi 

vannoiya dinga eiho doiletup chu ahijingin ahi:lungheina lampia dettah a umding,chamkimna 

lampanga,chuleh Pathen banga thending. Hiche vannoi chonna le lhepna ho hi eiho gel 

sangun ahat jon athupijon ahi,chuleh ihet lou kah uva Pathen le ahoubung thenga kon’a eina 

loimang jeng thei u ahi. Hiche jeh a chu solchah Paul in hitia hi eina gih u ahi, “hiche vannoi 

chon hin chon hih un”. (Rome 12:2)  Hiche hi eihon eiho mihina a ibol thei u ahipoi, hijeh a 

chu kithopina ingaichat u ahi. Church  fathers hon hiche chungchang a hin houbung calendar 

chu anamangcha un ahi-Ahung lhung ding Pathen lenggam chungchanga  ikat jing theina 

dinguva eilamhil u ahi.  

 

I Pathen u,Trinity theng,Apa,Acha, chuleh LhagaoTheng Pathen chun nalungthimu vahsah 

tahen, chuleh Pathen hetna lama’a nakhantou sah tauhen,  Holy Theotokos  taopehna 

thengleh mithengte taopehna chun Houbung thenga dinga kipe thupeh chengse chu achesa,tua 

chuleh a-itih a dinga ijuitheina dingun jona  eipetauhen. Amen.  

 

Chirista a Lhagaova dinga napau, 

 

 

 

 

Moran Mor Samuel Theophilus Metropolitan                   Date:  2
nd

 October, 2025 

                                                                                           Place: World Church   Headquarters 

 


